
Х. Досмұхамедов атындағы Атырау мемлекеттік 
университетінің Ғылыми жұмыстар жəне халықаралық 
байланыстар жөніндегі проректоры, т.ғ.д., Атырау қ.

Қазақстан мемлекетінің тəуелсіздік алуы ғылымды жаңа өз ге ріс тер ге алып 
келді. Сондықтан да Қазақстан тарихы ғылымына қо ғам дық жаңа ұлт тық 
тарихымызды жазуға əлемдік тарих ғы лы мын да өткен дəуірлеу мен қа зір гі 
ке зең де гі тарихи құ бы лыс тар дың ке зең дік межелерін айқындау тəжірибесін 
ескеру қажет бола бастады. «Ке зең деу – тарихи процестерді сараптау құ ра лы 
ре тін де қыз мет ете ті ні белгілі. Сондықтан да ол ең алдымен тарихи да му дың 
дə  уі р ле рі мен кезеңдерінің шартты белгілеріне қарай жіктеумен ай қын да ла-
ды. Осыған сəйкес белгілі бір тарихи мерзім ішінде өн дір гіш күш тер дің, қо-
ғам дық қатынастардың, қоғам ахуалының, мə де ние ті нің даму кезеңдері сара-
ланып шығады».

Алайда Қазақстан тарихын кезеңдерге бөлу қаншалықты күр де лі бол-
са, соншалықты жүйеге түспеген мəселе. Атап айтсақ, ең алдымен тарихты 
зерттеп, зерделеудегі əдіснама (методология) мə  се  ле  сі толық шешіліп біткен 
жоқ. Тəуелсіздік алған кезден бастап біз ке ше гі еуроцентристік бағыттқа не-
гіз дел ген маркстік-лениндік əдіс на ма дан кеттік деп жарияладық, дегенмен 
бұл əдіснама əлі мем ле кет тік стандарттарда, оқулықтарда кездеседі. Тіпті та-
рих шы лар дың өз де рі одан толық арылған жоқ. Қазір өркениеттік бағытты ұс-
та на мыз дегенмен, тарихты пайымдауда, зерттеуде, оқытуда бұл əдіс на ма ны 
то лық пайдаланып жүрген жоқпыз. Оған толық көшетін уа қыт жет ті. Сонда 
ғана Қазақстан тарихының ақтаңдақ беттерін дұ рыс тү сі ну ге мүмкіндік ала-
мыз. Көшпенді өркениет мəселесін ше шіп, оны əлем тарихына қоса аламыз.

Қазақстан тарихын кезеңдеу мəселесі де толық аяқталған жоқ. Бұ рын ғы-
сынша ежелгі, орта, жаңа, қазіргі заман деп бөлінеді. Отан тарихын бұ лай-
ша кезеңдеу біздің пікірімізше кейбір мəсе ле лер ді те ре ңі рек жəне жан-жақ ты 
ашып көрсетуге толық мүмкіндік бер мейді. 

Отан тарихын кезеңдеу дегеніміз тарих ғылымының теориясы мен ме то-
до ло гия лық өресін көрсететін, таным биігіне көтерілу жо лын да ғы ат қа рыл ған 

істер мен алдағы міндеттерді айқындайтын жауапты сəт. Екіншіден, ол күр ме-
уі күрделі тарихи-өркениеттік үр діс тер дің бастысы мен екінші ке зек те гі сін, 
негізгісі мен қосалқысын айырып тануға мүмкіндік береді. Отан та ри хы ның 
кезендерін дұ рыс анық тау арқылы тарих ғылымының бұған дейін ашылмай 
келген мəселелерін зерттеуге серпін беріп, қалың бұқараның ұзақ жылдан 
бері өтелмей келген ғылыми ақиқатқа деген қарызын қайтару сөз  ден іске ай-
налады.

Қазақ тарихы ғылымында 1917 жылдан бастап 1991 жылға де йін гі Қа-
зақ стан тарихы ғылымы бір ғана саяси-экономикалық ба ғыт та өр бі ді. Қа зақ-
стан тарихының материалдары жалпы білім бе ре тін мектептерде ресми түр-
де 1958–59 оқу жылынан бастап оқы ты лып ке ле ді. Бірақ та тарих са бақ та ры 
КСРО тарихы құрамында үзік-үзік оқы тыл ған дық тан оны оқытуда көп те ген 
қай шы лық тар орын алды. Олар: білім мазмұны мен Коммунистік пар тия ның, 
Ке ңес үкі ме ті нің оны оқытуға қойған талаптары, оқу бағдарламалары мен 
оқу  лық  та ры, білім мазмұнының көлемі, оның күрделілік деңгейі мен оқу шы-
лар дың мүмкіндігі, жас ерекшелігі, оқыту əдістемесі талаптары мен курс  тың 
оқы ты лу жайы, пəннің оқу-материалдық базасына қо йы ла тын талаптар мен 
оның іс жүзіндегі мүмкіндіктері ара сын да ғы жəне басқа да қайшылықтар бо-
латын.

Тарихи үрдістердің заңдылықтары мен кезендеріне талдау жа сау ға ұм-
ты лыс əр дəуірде де болған. Орта ғасырларда тарих пен тағ дыр тəңірінің не 
құдайдың қолындағы іс деген пайымдау үс тем дік құр са, жаңа заман ойшылда-
ры тарих толқынының шешуші факторы ре тін де ағартушылықты, төң ке ріс ті, 
жеке тұлға əрекетін, мем ле кет тік билік формасын алға тартты. Тарихты ке-
зең деу мə се ле сін де отар лау шы Ресей империясы өз саясатына бе йім де ген ді гі 
белгілі.

Қазақ тарихты кезеңдеу мəселесін ХХ ғасырдың 20–30-жылдарында ұлт 
зиялылары да өз зерттеулерінде мəселе етіп көтерген болатын. 

М. Тынышбаевтың «Түрік-монғол тарихы» атты зерттеуінде «тү рік-мон-
ғол тарихы екі кезеңге бөледі:

1) Ең ескі заманнан бастап, 1456 жылға дейін (өзбек пен қазақ-қырғыз ай-
рылатын жыл).

2) 1454 жылдан бері қарай, казақ-қырғыз бөлініп шыққанға де йін, қыс қа ша 
түрік-монғол тарихын бəрін жазбақшымыз, сол жылдан бері қарай бір-ақ қа-
зақ-кырғыз тарихын айтпақшымыз», – деп жаз ған болатын [1]. 

Ал, С. Асфендияров «Қазақтар тарихының кейбір негізгі мə се ле ле рі» атты 
мақаласында қазақ тарихының үш кезеңі бар, олар: 1-ке зең – ка пи та лис тік 
дамуға дейін (XVIII ғасырға дейін), 2-ке зең – отар лау. Қазақстан пат ша лық-
тың отары жəне Қа зақ стан да ғы Қа  зан ре во лю ция сы ның алғы шарттары, 3-ке-
зең – кеңестік [2], – деп бө ле ді.

Еліміз егемендік алғаннан кейін Отан тарихын дəуірлеу мə се ле сін ке шен-
ді көтерген академик М. Қозыбаев еді. 1992 жылы дү ние жүзі қа зақ та ры ның 
бірінші құрылтайында оқыған баяндамасында то ғыз дəуірді нақты көр сетті: 

1. Адам баласы қазақ сахарасында пайда болып, өмір сүрген тайпалар 
белесі; 

2. Сақ, ғұндар заманы; 
3. Түркі тектес тайпалар дəурі; 
4. Қыпшақ белесі; 
5. Монғол үстемдігі; 
6. Қазақ хандықтары: халық, ұлттың қалыптасуы; 
7. Отаршылық бұғауында; 
8. Қазақ халқы Кеңес империясының уысында; 
9. Қазақ халқы егемеңді ел болған шағында [3]. 
2010 жылы жарық көрген Ғылым академиясының Тарих институты шы-

ғар ған оқулықтың бірінші томында «Сақ-сармат дə уі рі», «Ғұн-үй сін мем ле-
кет те рі» деп дұрыс көрсетілген. Ғұндар ежел гі дү ние нің екі им пе рия сы ның 
ыдырауында өз таңбаларын қал дыр ды. Олар: Хань жəне Рим империясы. Сон-
дық тан да ғұн тарихына Отан тарихынан қомақты орын беруіміз қажет.

Отан тарихын дəуірлеуге байланысты ойларын кейінде басқа да ға лым дар 
ортаға салды. Мəселен, белгілі ғалым Т. Омарбеков та рих та ғы бет бұ рыс тар-
дың, дамудың, белестердің хронологиялық ау қы мы бірде ұзақ, бірде қыс қа 
болатынын еске сала отырып, эра, дə уір, кезең, саты тəрізді ұғымдардың ара-
жі гін нақты ашуға, со лар ға табан тіреп тұру қажеттілігіне баса назар аударды.

Зерттеуші ғалым Х. Əбжанов қазақ тарихын 6 кезеңге бөліп қа рас ты ра ды. 
1) Көне Қазақстан. 
2) Түркілену исламдану, қазақтану дəуіріндегі Қазақстан. 
3) Қазақ хандықтары немесе табиғи-дəстүрлі даму дəуірі. 
4) Зарзаман дəуірі. 
5) Зорлық пен модернизациялау дəуірі. 
6) Азаттық дəуірі [4]. 
Қазақ тарихында табиғи-географиялық, геосаяси ерекшелік, ша  руа  шы -

лық-мəдени типі ықпал еткені сөзсіз. Дегенмен, шешуші рөл де, тағдыр анық-
та ғыш тоғыста, алдыңғы шепте бірде этникалык, енді келесі сəтте саяси фак-
тор алма-кезек табысып жатты.

Қазақтың кəсіби философиясының өте көрнекті өкілдерінің бірі Ағын 
Қа сым жанов халқымыздың өзіндік санасының тарихына қатысты қазіргі ая-
нышты жағдайының себептерін былайша тү сін ді ре ді: «Қазақтардың рухани 
мə де ние ті нің тарихын тү сі ну жəне жаңғырту жұмысындағы жағдайды сипат-
тайтын мə се ле лер дің біріншісі оқыту мен білім беру үдерісі үшін ір ге тас ты 
құ рай тын тарихи зерттеулердің жалпы бағдарымен байланысты, ал ол, дə лі-
рек айтқанда, жоқ болып отыр. Екіншіден, жоғары оқу орын да ры ның тарих 
фа куль теттерін есепке алмағанда, қазақтардың рухани тарихының ғана емес, 
қа зақ тарихының жалпы мəселелері де оқу-білім беру пəндерінің жалпы ті зі-
мі не кірмей қалды. Басқа көп нəр се лер туралы айтылды (бұл керек те), көне 
Рим мен ор та ға сыр лық Еуропа туралы, Бабыл мен Жаңа дүниені отарлау ту-
ралы көп айтылады, ал өзімізге жақын төңірек туралы, өлкенің тарихы мен 
хал  қы  мыз  дың өзіндік санасы туралы мүлдем ештеңе айтылмайды. Үшін ші-



ден, жалпы алғанда тарихшылардың, жекелей ал ған да мə де ниет та рих шы-
ла ры ның күш-жігері «тарих дегеніміз өт кен ге қа рай төң ке ріл ген саясат» ұс-
тынымен бағдарланды, яғни оларды тарихты ыңғайға қарай бұрмалап па йым-
дау ға, партияның не гіз гі ба ғы тын да ғы «тербелістерге» сəйкес «тарихты қай та 
кө  ші  ріп жа зу ға» бағ дар ла ды. Адамдардағы айғаққа деген, жа уап кер ші лік ті 
жұ  мыс  қа деген, дербес ойлауға деген талғамды өшіріп тастады, оның есе сі-
не «сіз ге не жағымды» ұстынына сəйкес жағымпаздықты, субъекти визм ді қа-
лып тас тырды» [5].

Əлемдік тарихта қазіргі заман тарихының басталу кезеңін бі рін ші дү ние-
жү зі лік соғыстың басталу уақытымен алса, Кеңестік жү йе де 1917 жылғы қа-
зан төңкерісінің уақытымен алған болатын. Біз дің пайымдауымызша Қа зақ-
стан тарихындағы қазіргі заманды қа зақ же рі не капитализмнің енуінен бастау 
керек деген орынды. 

